
〈林縣。屬林州。貞觀六年省歸城縣。入常林縣。仍移理廢歸城縣城。按寰宇記云。寰宇記廢羅綉縣。在廢州東六十四里。唐武德四年。析阿林縣置。元〉

〈一統志廢峨石縣。在陸川縣。本秦象郡地。晉宕昌郡之邊邑。爲禺州所治也。寰宇記云。　廢羅辨縣。在陸川縣。舊州西南一百里本隋高凉郡。唐武〉

〈德四年置。名陸川。貞元中。改爲羅辨縣。寰宇記云。　廢扶萊縣。在陸川縣。舊州東南八十里。唐武德四年置。寰宇記云。　廢龍豪縣。在陸川縣。廢州之郭〉

〈下。寰宇記云。寰宇記廢南河縣。在廢州四十里。　三梁故縣。烏滸所巢。俗云三梁烏滸。即此地也。毒霧恒昏。上饒瘴氣。　廢温水縣。唐武德四年。析南昌置。〉

〈博白縣。寰宇記廢建寧縣。在縣西六十里。唐武德四年。析合浦縣置。貞觀十二年省淳良縣入。　廢周羅縣。在縣東九十里。武德四年。析金寧縣置。〉

〈廢南昌縣。在縣北九里。隋舊縣在潘州。後割來屬。興業縣。元一統志廢石南縣。漢鬱林郡地。梁置林州。陳置石南郡。隋改爲〉

〈縣。後因潭栗縣。並廢入興業。寰宇記廢潭栗縣。已上二縣舊廢。輿地紀勝廢鬱平縣。元和志云。本漢廣鬱縣地。吳改廣鬱爲陰平。晉又改。九域志〉

〈云。開寳五年省。元一統志隋縣屬貴州。後來屬在興業縣北三十里。宋開寳七年。并入興業。今縣有鬱平鄉。沈懷逺南越記曰。鬱林郡。其地常隱隱〉

〈有聲響。如踐空地。又舊縣之南有石室。寰宇記廢興德縣。在興業縣西二十七里。唐武德四年分鬱林置。已上二縣。宋開寳七年并入興業縣。輿地〉

〈紀勝唐志云。蕭銑析石南縣爲興德縣。輿地廣記。開寳五年省。容縣。輿地紀勝尋春橋。郡守王過有詩。〉

〈蒼梧縣。寰宇記金坑。孟陵縣古錢村。有金坑三所。鬱林州。元一統志朱砂坑。在南流者二。博白者三。今俱廢。　金坑在南流〉

〈縣南。乆廢。博白縣。元一統志鍾山。在博白縣。元和郡縣志云。　伏割山。在博白縣西〉

〈四十里。多鸚鵡孔雀。蒼梧縣。元一統志班石。輿地記曰。廣信縣之東有孤巖。上有斑石皆五色。〉

〈輿地紀勝五侯石。寰宇記。膋石縣生膋石。號爲五侯石。鬱林州。寰宇記牢石。高四十丈。周迴二十里。因此爲名。　獸頭石。已上皆〉

〈郡界之山名。元一統志響石。在南流縣西北二十里。道左亂石中。扣之其聲清越。　平烏石。在南流縣。寰宇記。西甌志並云。〉


〈北流縣。元一統志冷石。舊唐志云。北流其土少鐵。以膋石燒爲器。以烹魚鮭。北人名五侯燋石。一經火。乆之不冷。即今之滑石也。亦名冷石。寰宇記〉

